
DVR COV NTAUB NTAWV QHIA TXOG QHOV NYIAJ PAB RAU KEV COB QHIA

DVR qhov nyiaj rau kev cob qhia yog siv los muab nyiaj txiag rau DVR cov neeg tau txais kev kawm hauv tsev kawm yus nis vaws xis tis, tsev kawm qib siab, thiab cov tsev kawm ua hauj lwm cov khoos kas. Ua ntej DVR tuaj yeem muab Qhov Nyiaj Pab Rau Kev Cob Qhia rau koj tau, koj yuav tsum thov kev pab nyiaj txiag. Koj yuav tsum ua daim ntawv thov pab dawb rau tsoom fwv kev pab cuam nyiaj txiag ntawm https://studentaid.gov/h/apply-for-aid/fafsa kom sai li sai tau tom qab Lub Ib Hlis Ntuj Tim 1. Koj tsis tas yuav ua koj li nyiaj them se los mus ua daim ntawv FAFSA.

Yog tias koj tsis tau thov, nws yog ib qho tseem ceeb uas koj yuav tsum tau thov kom sai li sai tau. Yog tias koj tsis thov, tej zaum koj li DVR Qhov Nyiaj Pab Rau Kev Cob Qhia yuav raug txo los sis yuav tsis muaj hlo li.

Thaum koj ua ntawv thov nyiaj pab, nws yog ib qho tseem ceeb uas koj teb cov lus nug txog koj cov nyiaj tau los uas yog hais qhov tseeb.

Yog tias koj tau txais kev pab cuam nyiaj txiag los ntawm tsev kawm qib siab los sis tsev kawm yus nis vaw xis tis uas koj npaj yuav mus kawm, tej zaum koj yuav tau txais nyiaj pab, qiv nyiaj thiab/los sis kawm ua hauj lwm. Tej zaum daim ntawv ceeb toom txog cov nyiaj pab cuam kuj yuav pom tshwm "qhov kev xav tau uas tsis tau raws qhov xav tau (unmet need)." Cov nyiaj xav tau uas tsis tau raws qhov xav tau nyob hauv koj tsab ntawv muab nyiaj pab kev kawm yuav pab DVR txiav txim tias koj yuav thov nyiaj pab los ntawm DVR Qhov Nyiaj Pab Rau Kev Cob Qhia npaum li cas. Yuav muab DVR cov nyiaj feem ntau coj mus siv rau tus tub ntxhais kawm tus as khauj nyob rau tom koj lub tsev kawm ntawv ncaj qha. Qhov txheej txheem kev them nyiaj no yuav siv sij hawm ntau lub lim tiam. Yog tias muaj cov nyiaj tshaj, koj lub tsev kawm yuav muab ib daim tshev rau koj tom qab qhov nyiaj seem hauv koj tus lej as khauj tau them. 

Yog tias koj tau txais cov nyiaj pab kawm ntawv qib siab ntau dua li qhov koj xav tau rau koj cov nuj nqis hauv tsev kawm, uas yog hu ua “tshaj tus nqi (over-award).” Yog tias koj tau tshaj tus nqi, tej zaum koj yuav tsum tau them rov qab cov nyiaj tshaj, txawm tias koj twb tau siv tag lawm lawm los xij. Txhawm rau kom paub tseeb tias tsis tshwm sim, DVR yuav tsum ua hauj lwm rau koj li DVR Qhov Nyiaj Pab Rau Kev Cob Qhia nrog lwm cov nyiaj tau los ntawm koj lub tsev kawm ntawv chav hauj lwm pab nyiaj.

Ua ntej koj tuaj yeem tau txais DVR Qhov Nyiaj Pab Kev Cob Qhia, koj yuav tsum kos npe rau DVR Daim Foos Ntaub Ntawv Qhov Nyiaj Pab Rau Kev Cob Qhia nrog koj tus kws pab tswv yim hauv DVR kom DVR tuaj yeem muab cov ntaub ntawv qhia txog Qhov Nyiaj Pab Rau Kev Cob Qhia nrog koj lub tsev kawm ntawv chav hauj lwm pab nyiaj. Koj tuaj yeem tau txais daim foos no los ntawm koj tus kws pab tswv yim hauv DVR.

Vim tias cov kev cai sib txawv cuam tshuam txog kev siv ntawm DVR Qhov Nyiaj Pab Rau Kev Cob Qhia rau cov kev yuav phau ntawv, koj yuav tsum npaj kom tuaj yeem them cov phau ntawv thaum pib lub ncua kawm thiab tsis suav txog kev tau txais DVR cov nyiaj los sis lwm yam nyiaj txiag pab los them rau koj cov phau ntawv. Nws yuav siv sij hawm ntev men tsis rau los muab DVR los sis lwm yam nyiaj txiag rau koj.

Yog tias koj tsis thov kev pab nyiaj txiag los sis yog koj tias koj tsis tso cai rau koj lub tsev kawm ntawv thiab kom DVR muab cov ntaub ntawv ntsig txog koj cov nyiaj pab cuam, DVR tsis tuaj yeem muab Qhov Nyiaj Pab Rau Kev Cob Qhia rau koj tau.

Hauv cov ntawv no koj yuav pom Daim Ntawv Teev Kev Lav Ris. Koj yog tus lav ris los ua kom ntseeg tau tias yuav tsum ua kom tiav txhua yam ntawm cov kauj ruam ntawm daim ntawv txheeb. Yog tias koj tsis ua, nws yuav ua rau koj cov nyiaj pab nyiaj txiag thiab/los sis koj li DVR Qhov Nyiaj Pab Rau Kev Cob Qhia.

